
Komitii Mmuta nke Ottt Na-ahu Maka Nkwalite

Al-Adhan (Ikpo oku ekpere) bu oku sitere n'aka
Chineke nke onye Alakuba na-anu ugboro ise
n'ubochi, nke na-echetara ya idi ukwuu nke
Chineke ma na-akpokwa ya oku gaa n'ihe oma na
nzoputa. O bu oge njiko n'etiti mmadu na Onye
okike ya, ebe 0 na-ahapu uzu nke uwa iji guzoro na-
ario Onyenwe ya aririo.

Adhan (Ikpo oku ekpere) na-ebu nkowa ndi di
omimi nke na-amalite site n'ibuli Chineke elu, ma
na-agwucha site n'ikpo oku gaa n'ekpere, ebe onye
Alakuba na-enweta udo nke obi ya.

Mkpuruokwu Adhan:

Chineke kachasi ukwuu Chineke kachasi ukwuu,
Chineke kachasi ukwuu Chineke kachasi ukwuu

Chineke kachasi ukwuu.

Aha Ebube ahu: "Allah" nke putara Onye a na-efe
ofufe, ya bu Onye kwesiri ofufe, 0 bu aha Onyenwe
Anyi, Onye Okike (Onye di ebube), ma aha Chineke
niile di ka ihe na-eso ya nakwa njirimara ya.
Chineke bu Otu, Onye Puru Iche, Onye na-amughi
nwa, a mughikwa Ya amy, QO bukwa Onye kere
eluigwe na uwa.




N'ikwu "Allahu Akbar", ihe o putara bu na
Chineke kachasi ihe niile ukwuu, O dikwa ebube
karia ka a tukwasi Ya ihe na-ekwesighi n'ebube Ya
na izu oke Ya.

"Chineke kachasi ukwuu".. okwu a na-echetara
onye Alakuba na o dighi ihe o bula n'ime ndu a
kwesiri idopu uche ya n'ebe Onye Okike ya no,
nakwa na mmadu kwesiri ibi ndu ya dika uche
Chineke nakwa iwu Ya siri di, 0 bughi dika ochicho
obi ya nakwa aguu anu ahu ya siri di, n'ihi na
Chineke di ukwuu karia ihe niile di n'uwa.

A na m agba ama na ¢ dighi chi kwesiri ofufe
n'eziokwu ma e wezuga Chineke, a na m agba ama
na o dighi chi kwesiri ofufe n'eziokwu ma e wezuga
Chineke.

A na m agba ama na ¢ dighi chi kwesiri ofufe
n'eziokwu ma e wezuga Chineke.

Nke a bu igba ama nke mbu. The ¢ putara bu
ikwuputa na Chineke bu Onye Okike ihe niile, Onye
Nwe ya, Eze ya, nakwa Onye Na-achikwa ya, nakwa
na Q bu Ya kwesiri ofufe naani Ya ma e wezuga ihe
o bula 0zo, nakwa na o nweghi onye kwesiri ofufe
n'eziokwu ma e wezuga naani Chineke, na O di Otu,
0 nweghi onye mmeko, O nweghi nwa, o dighikwa
ihe yiri Ya; ya mere a gaghi ekenye ofufe onye 0zo
na-abughi Chineke, a gaghikwa akpoku onye 0zo
na-abughi Chineke.

Igba ama a bu nke kachasi ukwuu di adi, ¢ bukwa
ntoala okwukwe n'ozi niile sitere n'aka Chineke.

N'ihi na ndi amuma niile, udo diri ha, di ka Nuh,
Ibrahim, Musa, na Isa ruo na Muhammad %, kporo
ndi ha oku ka ha kwuputa, nabata, ma kwenye na o
dighi chi kwesiri ofufe n'eziokwu ma e wezuga
Chineke. O bukwa okwu ahu ka Chineke kere ihe
okike maka ya, zite ndi ozi iji kwado ya, wedata
akwukwo nso iji kowaputa ya, ma mee Aljannah ka
0 buru ugwo oru maka onye o bula jiri ya bia site
n'ezi obi ya.

O bu n'ihi okwu a ka a ga-akpolite ndi mmadu
site n'ili ha, ma zaa ajuju n'Ubochi Mbilite n'Onwuy;
ya mere onye obula biri ndu na ya, ma jiri ya mechie
ndu ya, enwetala nnukwu mmeri, ma onye juru ya
ma ghara ikwuputa ya ga-anogide n'ime oku ruo
mgbe ebighi ebi.

A na m agba ama na Muhammad bu Onye Ozi
Chineke, a na m agba ama na Muhammad bu Onye
0zi Chineke.

A na m agba ama na Muhammad bu Onye Ozi
Chineke.

Ihe igba ama a putara bu na onye Alakuba ga-
agba ama na Chineke zipuru Muhammad di ka onye
na-emechi ozi niile sitere n'aka Chineke, nakwa
onye na-ezisara ndi mmadu ozi Onyenwe ha
degaara ha, nakwa na onye Alakuba ga-enwe
nkwenye siri ike na ¢ dighi uzo a ga-esi efe Chineke
ofufe nakwa inweta ihu oma Ya ma e wezuga site
n'igba ama na Onye Ozi ¥ bu onye e nyere 0zi, isoro




ya na inomi ya, tinyere ife Chineke ofufe n'uzo iwu
nke Onye Ozi bu Muhammad #: zisara.

Igba ama ahu na-egosikwa na Onye Ozi ¥ biara
ka o wee weghachi ndi mmadu n'idi n'otu Chineke
(Tawhid), di ka Ibrahim, Musa, nakwa Isa (udo diri
ha), ndi bu ya uzo mere. Q bu onye ozi nke Onyenwe
uwa niile, onye sooro n'uzo ahu ndi amuma niile
sooro n'izisa ozi nke Onyenwe ha, ma ¢ dighi onye
amuma 0 bula mgbe o gasiri.

"Bianu n'ekpere, bianu n'ekpere"

Bianu n'ekpere

Ihe ahiriokwu a putara bu: Unu ndi kwere ekwe,
bianu n'ife Onyenwe unu ofufe, n'ihi na O bu Onye
na-agbaghara mmehie, Onye na-eme ebere, O na-
anabata ncheghari, ma na-agbaghakwara ajo
omume.

N'ezie, 0 bu okpukpo oku na ncheta nye ndi
kwere ekwe na oge ha eruola iguzo n'ihu Onyenwe
ha n'ekpere.

Bianu na nzoputa, bianu na nzoputa

"Bianu na nzoputa"

Nzoputa putara afo ojuju, mmeri, nchekwa,
nlanari n'uwa a na n'Uwa Nke Qzo.

N'ime ihe o putara bu inweta ihu oma Chineke,
inweta Aljannah, nakwa igbanahu Okuy; n'ihi na
onye kwetara ma kpee ekpere enwetala oganihu,
ma onye nwere oganihu agbanariala ma nweta ndu
ebighi ebi n'ime Aljannah.




Chineke kachasi ukwuu, Chineke kachasi ukwuu,
o dighi chi kwesiri ofufe n'eziokwu ma e wezuga
Chineke.

Imechi site na Takbiir nakwa Tawhid.

A na-emechi Adhan site n'ikwughachi ahiriokwu
ahu bu "Allahu Akbar" (Chineke kachasi ukwuu),
nakwa imesi ike na "La ilaha illa Allah" (O dighi chi
kwesiri ofufe n'eziokwu ma e wezuga Chineke).
Ahiriokwu abuo ndi a bu nkwenye maka ihe ndi e
kwuru na mbu, o0 bukwa na ha ka idi adi nke umu
mmadu gbadoro ukwu. Eziokwu a anaghi aghanwe
agbhanwe n'agbanyeghi oti oge siri gaa, nakwa
n'agbanyeghi otd ihe omume siri na-esochi onwe
ha, nke bu na Chineke kachasi ihe niile ukwuu,
nakwa na Chineke bu ezi Chi, nakwa na O bu naani
Ya kwesiri ofufe, nakwa na ife ihe o bula 0zo na-
abughi Ya bu ofufe ugha.

N'ikpeazu: Al-Adhan (Oku ekpere) abughi naani
ikpo oku maka ekpere, kama ¢ bu oku maka
nzoputa, mmeri na ihe iga nke oma, o bu ozi na-
ekwughachi n'ulo alakuba ugboro ise kwa ubochi,
iji kpotee obi; ma na-echetara anyi na Chineke no
nso.

Mepee obi gi maka okwukwe, ma kwuo: “A na m
agba ama na o dighi chi kwesiri ofufe n'eziokwu ma
e wezuga Chineke, ma na m agbha ama na
Muhammad bu Onye Ozi Chineke”, i ga-abanye
n'ime ebere Chineke, nweta obi uto n'uwa, nakwa
nzoputa n'Uwa Nke Ozo, a ga-akpolitekwa gi

n'Ubochi Mbilite n'Onwu n'ime igwe ndi kwere
ekwe.

